
“Парасат" медиа- орталығының 
бас редакторы.
Жас журналистер ұстаханасы
ҚОҒАМДА БОЛЫП ЖАТҚАН ӘРБІР ҚҮБЫЛЫСҚА ҮН ҚАТУ, ӘР ОҚИҒАНЫ ТАЛДАП ЖАЗЫП, ЕЛГЕ ЖЕТКІЗУ ЖУРНАЛИСТІҢ ҚЫЗМЕТІ ҒАНА ЕМЕС- ӨМІРЛІК  МАҚСАТЫ. ОСЫ САЛАҒА ҚАЖЕТТІ БІЛІКТІ МАМАНДАРДЫ ДАЯРЛАУ ЖҰМЫСЫ АСА МАҢЫЗДЫ. Б¥Л МІНДЕТТІ М.ҚОЗЫБАЕВ АТЫНДАҒЫ СОЛТҮСТІК ҚАЗАҚСТАН УНИВЕРСИТЕТІНДЕГІ ЖУРНАЛИСТИКА КАФЕДРАСЫНЫҢ ҰСТАЗДАРЫНАН  БӨЛЕК, ЖОҒАРЫ ОҚУ ОРНЫ ҚАБЫРҒАСЫНДАҒЫ “ПАРАСАТ” МЕДИА-ОРТАЛЫҒЫНЫҢ ҚЫЗМЕТКЕРЛЕРІ ДЕ АТҚАРЫП КЕЛЕДІ.
Биыл “Парасат” медиа-орта лығы өзінің 25 жылдық мерей -тойын атап өткелі отыр. Сонау 1996 жылы болашақ журналистерге практикалық сабақтарды өткізетін, кәсіби қабілеттерін шыңдайтын алаң ауадай қажеттұғын. Сол себепті жоғары оқу орнының 4-ші корпусында тілшілер ұстаханасы ашылды. 
Алғашында «Парасат» студиясы екі-аяқ қызметкерден тұрды. Олар университетте өтіп жатқан шараларды бейнетаспаға жазып, студенттер өмірінен сыр шертер материалдарды дайындаумен ғана айналысты. Әрине, медиа-орталықты кеңейту үшін білікті кадырлар қажет болатын. Сондай-ақ  материалдық-техникалық базаны нығайту мақсатында да қыруар қаражат керек еді. Нәтижесінде жоғары оқу орнының сол кездегі басшылығы қажетті қаржы бөліп, бейнекамералар, газет шығаратын қондырғылар мен өзге де техника сатып алды. Кейін студия жұмысына болашақ журналистерге үлгі болатын, тәжірбиесімен бөлісетін кәсіби мамандар да тартылды. Алғашқы жылдары студияның бас редакторы қызметін Халия Жулдаспаева атқарды. Оның жетекшілігімен талай түлек журналистика әлеміне жол тартып, Петропавлдағы облыстық және қалалық бұқаралық ақпарат құралдарында өз орнын тапты.
Медиа-орталықты көп уақыт басқарған Рахима Жұмабаеваның да еңбегі өлшеусіз. Оның тұсында студенттер әзірлеген - “Парасат" бағдарламасы « Qyzyliar» телеарнасында көрсетіле бастады. Қалалықтар сенбі қазақ тілінде жоғары оқу орнының тыныс-тіршілігімен танысуға мүмкіндік алды. Осылайша болашақ тілшілер эфирге шығып үйренді. 
Бүгіндері облыстық дене шынықтыру және спорт басқармасы баспасөз қызметінің хатшысы болып жүрген Марат Шынтеміров те бір кездері медиа-орталықты басқарды. Кейін Зияда Базарбаева әріптестерінің жолын жалғап, жастарға пайдалы контент жасауға тырысты. Олардың қажырлы еңбектерінің арқасында «Парасат» бағдарламасының көрсетілімі бір мезетке азайған жоқ.
Қазіргі таңда мұнда журналистика кафедрасының студентері тәжірибелік сабақтан өтеді. Кейбір газет тілімен танысып, мақалаларын студенттік басылымда жариялайды. Екіншілері телевизияның сырлы әлеміне саяхаттауды жөн көреді. «Парасат» студиясында шыңдалған түлектер республикалық және облыстық бұқаралық ақпарат құралдарында қызмет етуде. Тіпті қазіргі уақытта “Soltustik Qazaqstan", “Северный Казахстан”, “Проспект" сынды басылымдар мен «Qyzyliar», “МТРК” және “1 Северный" телеарнала- рында жұмыс істеп жүргендердің басым бөлігі журналистикадағы алғашқы қадамдарын медиа- орталықтан бастаған. “Парасат" мектебінен түлеп ұшқандардың қатарында Жасын Біркенов, Әйгерім Құсайынова, Эльвира Найманбаева, Сәби Байбосынов, Яна Гладкова, Динара Бәкіжанова сияқты қаламы қарымды тілшілер бар.
1996 жылдан бері медиа- орталық қабырғасында 100-ден астам журналистің қанаты қатайды. Өткен жылы пандемияға байланысты студенттер қашықтан оқуға ауысқанымен студиямыз жұмысын тоқтатқан емес. Орталығымыз тілшілер ұстаханасы ғана емес, университеттің баспасөз қызметінің міндетін де атқарып келеді. Бүгіндері ұжымда 7 маман еңбек етеді. Кәсіби кадрлардан құралған ұжымда редакторлар, бейнеинженерлер, бейнетаспагерлер мен фототілшілер бар.

